
Expediente  2022064899 

Asunto  Solicitude de acceso a información pública procesos selectivos finalizados 

Trámite Resolución de acceso parcial a información pública 

 

O Deputado Delegado de Réxime Interior, Economía, Facenda e ORAL, en virtude das 

competencias delegadas pola Presidencia en materia de Transparencia, dita a seguinte 

RESOLUCIÓN: 

 

Con data 24 de outubro de 2022 recibíase a través do modelo normalizado de acceso a 

información pública a solicitude de      con CSV 

, co seguinte alcance:  

 

“Dado que na actual versión da web corporativa e da sede electrónica non é posible acceder ao 

historial de procesos selectivos anteriores a 2019 (e incluso de varios procesos desenvolvidos nese 

ano), en exercicio do dereito de acceso á información pública recoñecido polo artigo 105.b) da 

Constitución Española, na Lei 19/2013, de 9 de decembro, de transparencia, acceso á 

información pública e bo goberno e no artigo 13.d) da Lei 39/2015, do 1 de outubro, do 

procedemento administrativo común das Administracións Pública, así como do dereito que, 

neste sentido, asiste aos interesados nos procedementos administrativos en virtude do artigo 53 

desta última norma, procedo a solicitar copia dos documentos relativos aos seguintes procesos 

selectivos: 

 

- Convocatoria de nomeamento interino de diverso persoal para a execución do proxecto 

"Actualización da páxina web e inclusión de social media" (convocatoria publicada no BOPPO 

núm. 99, do 25 de maio 2016):  

• Xornalista  

• Técnico en documentación  

• Técnico en relacións públicas (Community Manager)*  

 

 - Convocatoria de nomeamento interino dun Técnico/a de Comunicación para a execución dos 

programas Smart Miño e Visit Rio Minho (convocatoria publicada no BOPPO núm. 233, do 5 de 

decembro de 2017).*   

 

- Convocatoria de proceso selectivo para cubrir unha praza de técnico/a en Ciencias da 

Información, por quenda libre (convocatoria publicada no BOPPO núm. 55, do 20 de marzo de 

2019).*  

 

Pode verificar a integridade deste documento no enderezo: https://sede.depo.gal

Código seguro de verificación 

O asterisco (*) indica aqueles procesos nos que participei e nos que polo tanto, teño a condición 

de interesado.  

 

Dos referidos procesos selectivos solicítanse os seguintes documentos: 

- Listas provisionais de admitidos e excluídos.  

- Listas definitivas de admitidos e excluídos. 

- Rectificación das listas definitivas de admitidos e excluídos e/ou das datas de realización 

dos primeiros exercicios (de ser o caso).  

- Puntuacións do concurso de méritos e as súas rectificacións (de ser o caso).  

- Puntuacións dos distintos exercicios e datas dos seguintes. 

- Rectificacións das puntuacións dos exercicios (de ser o caso).  

- Formularios dos exercicios e, no seu caso, folla de respostas.  

- rectificacións das respostas dos exercicios tipo test (de ser o caso). - notas de corte dos 

exercicios (de ser o caso). 

- Nomeamento de asesores especialistas dos tribunais seleccionadores para o 

desenvolvemento dos exercicios (de ser o caso). 

- Puntuacións totais e designación dos aspirantes seleccionados.  

 

Así mesmo, solicítanse os formularios dos distintos exercicios dos procesos selectivos incluídos 

na convocatoria de nomeamento de funcionario interino de varios postos para a execución do 

programa de carácter temporal "Comunicación global e interactiva" (publicada no BOPPO núm. 

180, do 17 de setembro de 2020), concretamente:  

• Community manager  

• Xornalistas  

• Técnica ou técnico audiovisual  

• Fotógrafo ou fotógrafa  

• Técnica ou técnico programador e desenvolvemento web.” 

 

A Lei 19/2013, do 9 de decembro, de transparencia, acceso á información pública e bo 

goberno (LTAIBG), no seu artigo 12.4, regula o dereito de todas as persoas a acceder á 

información pública, entendida, segundo o artigo 13 da mesma norma, como "os contidos ou 

documentos, calquera que sexa o seu formato ou soporte, que obren en poder dalgún dos 

suxeitos incluídos no ámbito de aplicación deste título e que fosen elaborados ou adquiridos 

no exercicio das súas funcións". 

 

Por tanto, a Lei define o obxecto dunha solicitude de acceso á información en relación a 

información que xa existe, por canto está en posesión do organismo que recibe a solicitude, 

ben porque el mesmo elaborouna ou ben porque a obtivo en exercicio das funcións e 

competencias que ten encomendadas. 

Pode verificar a integridade deste documento no enderezo: https://sede.depo.gal

Código seguro de verificación 

Con carácter anterior á entrar no elemento obxectivo da petición debemos indicar que esta 

se refire a documentación relativa a distintos procesos selectivos finalizados polo que o 

réxime xurídico de aplicación á petición de acceso deberá ser a normativa de Transparencia e 

Acceso á información pública, segundo o previsto na Disposición adicional primeira da 

LTAIBG e non a Lei 39/2015, do 1 de outubro, do procedemento administrativo común das 

Administracións Pública. 

 

Entrando xa no elemento obxectivo da petición debemos indicar que os procesos de selección 

de persoal deben garantir os principios de publicidade e transparencia, agora ben, iso non 

debe entenderse en termos absolutos, xa que a transparencia e publicidade deben ser 

ademais apropiados e en equilibrio coa protección de datos. 

 

De xeito preliminar á valoración dos elementos obxectivos da petición, en relación ao 

indicado pola persoa solicitante de que “na actual versión da web corporativa e da sede 

electrónica non é posible acceder ao historial de procesos selectivos anteriores a 2019 (e incluso 

de varios procesos desenvolvidos nese ano)” debemos indicar que de conformidade cos 

principios de limitación do prazo de conservación e minimización dos datos persoais e ao 

tenor do previsto na Resolución Presidencial desta Deputación número 2019004078 do 7 de 

marzo de 2019, a exposición das listas de admitidos e os resultados das probas nos procesos 

selectivos téñense que limitar ao período en que se poidan formular alegacións, reclamacións 

ou recursos ordinarios. Neste punto, pódense sinalar, ademais, a Resolución dela APDCAT 

PS 27/2018 ou a Resolución da AEPD PS00009/2019. 

 

Así, en relación ao acceso á documentación solicitada deberemos diferenciar o seguinte 

alcance diferenciado: 

 

a) En relación coa documentación publicada en boletíns, diarios oficiais ou portais 

institucionais, na medida en que esta información é accesible para a cidadanía en xeral 

deberase proceder á súa comunicación ao solicitante. 

b) En relación coa documentación na que non consten datos de carácter persoal e ao non 

primar sobre a mesma algunha das causas de denegación ou inadmisión ex artigos 14 

e 18 da LTAIBG deberase proceder a súa comunicación á persoa solicitante. 

c) En atención á petición dos formularios dos distintos exercicios dos procesos selectivos 

indicados, o procedemento de acceso xestiónase desde o Servizo de Recursos 

Humanos e Formación co obxectivo de recompilar os exercicios dos distintos procesos 

selectivos e por a disposición das persoas solicitantes a correspondente carta de pago 

co importe a pagar polas copias con carácter previo á entrega da documentación. 

Pode verificar a integridade deste documento no enderezo: https://sede.depo.gal

Código seguro de verificación 

d) En canto á información identificadora das persoas que interviñeron na tramitación 

dos procesos por razón do seu cargo, non habería, inconveniente para facilitar 

determinada información identificativa destes. O coñecemento destes datos por 

parte do solicitante atoparía amparo no dereito para identificar as autoridades e ao 

persoal ao servizo das AAPP responsables de tramitar o procedemento (art. 53.1 b) 

LPAC). 

e) En relación coa documentación non publicada na que conste información persoal de 

terceiros aspirantes, como por exemplo, as listas de aspirantes admitidos ao proceso, 

a cualificación das probas que realizasen e, os méritos ou o nomeamento da persoa 

que superase o proceso selectivo, deberase proceder a comunicación só de aqueles 

datos ou documentos dirixidos a facilitar o dereito de formular alegacións, 

reclamacións ou recursos ordinarios da persoa interesada, circunstancia que non sería 

de aplicación ao suposto de feito ao expirar, nos procesos selectivos solicitados, os 

prazos previstos para as devanditas reclamacións.  

 

Deste xeito, en previsión á necesaria ponderación prevista no artigo 15.3 da LTAIBG, 

e non constando unha causa ou motivación que constitúa un elemento relevante para 

ponderar o acceso á información requirida con datos persoais compresiva do proceso 

selectivo, deberase proceder á denegar o seu acceso ao primar o dereito á protección 

de datos das persoas cuxos datos aparecen na documentación solicitada. 

 

Sobre este precepto podemos citar, entre outras, a STS do 26 de xaneiro de 2011; 

nesta liña tamén o Ditame da APDCAT 44/2019, do 2 de outubro de 2019, sobre a 

petición de acceso, dunha persoa allea a un proceso selectivo sen motivación da 

solicitude, non xustifica, para unha finalidade xeral de transparencia sen máis 

información engadida, para obter copia de documentación administrativa na que 

consten datos persoais de aspirantes ao proceso selectivo. 

 

Por todo o exposto, a proposta da Unidade Responsable de Transparencia da Deputación de 

Pontevedra e en atención ao disposto na Resolución Presidencial nº 2019014186, do 1 de 

agosto do 2019, de delegación das atribucións da Presidencia, modificada por Resolución 

Presidencial número 2020003407, do 27 de maio de 2020, 

R E S O L V O 

 

PRIMEIRO. – Dar acceso a  a aquela documentación publicada 

en boletíns, diarios oficiais ou portais institucionais, así como aquela información sen datos 

Pode verificar a integridade deste documento no enderezo: https://sede.depo.gal

Código seguro de verificación 

de carácter persoal ou que identifiquen ás persoas que interviñeron na tramitación dos 

procesos por razón do seu cargo, e no específico: 

 

PROXECTO WEB 2016 (xornalista, técnico en Documentación, técnico en Relacións 

Públicas) - "Actualización da páxina web e inclusión de social media" (convocatoria 

publicada no BOPPO núm. 99, do 25 de maio 2016”) 

https://boppo.depo.gal/web/boppo/detalle/-/boppo/2016/05/25/2016018882  

 

Técnico de Relacións Públicas 

· Resolución bolsa 

https://web.depo.gal/documents/1076146/5068622/RP+TEC.RELACIONES+PUBLIC

AS.pdf/b3525892-e107-44f4-bc2f-09715b903a5a  

· Rectificación baremo 

https://web.depo.gal/documents/1076146/5068622/RECTIFICACION+BAREMO+TEC

.RELACIO.+PUBLICAS.pdf/b4be94fc-1d8c-4adb-9889-0a4ae3a51be3  

· Incorporación asesora especialista ao tribunal 

https://web.depo.gal/documents/1076146/5068622/Tribunal+especialista+CM.pdf/1

bc5289d-6896-452f-a64c-3d59b2767676  

· Respostas test 

https://web.depo.gal/documents/1076146/5068622/Respuestas+TEST+COMUNITIY

+MANAGER.pdf/400cb163-f812-4cae-aae5-01a5cf97085f  

· Lista definitiva e tribunal https://boppo.depo.gal/web/boppo/detalle/-

/boppo/2016/08/11/2016031236  

 

Técnico en Comunicación 

· RP Constitución bolsa de emprego 

https://web.depo.gal/documents/1076146/5054218/RP+XORNALISTA.pdf  

· Nomeamento asesora tribunal 

https://web.depo.gal/documents/1076146/5054218/Nomeamento+asesora+Tribunal

+xornalista-+p%C3%A1x+web.pdf/c098f643-cb82-4a31-8eb3-27b9cb8ff53e  

· Modificación hora 2º exercicio 

https://web.depo.gal/documents/1076146/5054218/Modif++hora+2%C2%BA%20Ex

ercicio+XORNALISTA.pdf/10a1040a-3c81-407b-bce0-f1eab434ab2f  

· Respostas 1º exercicio 

https://web.depo.gal/documents/1076146/5054218/RESPOSTAS+EXERCICIO+N%C2

%BA%201-XORNALISTA.pdf/8862322f-b501-4148-9b0d-8c612ecf7739  

· Lista definitiva https://boppo.depo.gal/web/boppo/detalle/-

/boppo/2016/08/08/2016030940  

 

Técnico en Documentación 

Pode verificar a integridade deste documento no enderezo: https://sede.depo.gal

Código seguro de verificación 

· RP Constitución bolsa de emprego 

https://web.depo.gal/documents/1076146/5068624/RP+TECNICO+DOCUMENTACI

%C3%93N.pdf/df67977e-e6a4-4fab-b26c-223a0366c911  

· Respostas primeiro exercicio 

https://web.depo.gal/documents/1076146/5068624/RESPUESTAS+DEL+PRIMER+EJ

ERCICIO+DE+T%C3%89CNICO+EN+DOCUMENTACI%C3%93N.pdf/3d986a6d-

95d2-4b41-a570-b6f94b49f979  

· Lista definitiva e tribunal https://boppo.depo.gal/web/boppo/detalle/-

/boppo/2016/08/08/2016030937  

 

Programas Smart Miño e Visit Rio Minho – Convocatoria:  

https://boppo.depo.gal/web/boppo/detalle/-/boppo/2017/12/05/2017049417  

 

Técnico en Comunicación  

· Lista definitiva e tribunal https://boppo.depo.gal/web/boppo/detalle/-

/boppo/2018/01/09/2018000368  

· Respostas test 

https://web.depo.gal/documents/1076146/6856162/lista_provisional_tecnico_de_co

municacion.pdf/3c088d54-8ccd-44a5-b28d-ab815c629dc0  

 

Convocatoria para o nomeamento de técnico en Ciencias da Comunicación: publicada no 

BOPPO núm. 55, do 20 de marzo de 2019: https://boppo.depo.gal/web/boppo/detalle/-

/boppo/2019/03/20/2019011822  

· Respostas do test 

https://web.depo.gal/documents/1076146/9053450/respostas+do+test.pdf/5c81a6b3

-b094-4fe9-a255-94c25e8ba3f0  

 

Convocatoria de nomeamento de funcionario interino de varios postos para a execución do 

programa de carácter temporal "Comunicación global e interactiva": publicada no BOPPO 

núm. 180, do 17 de setembro de 2020: https://boppo.depo.gal/web/boppo/detalle/-

/boppo/2020/09/17/2020041114  

· Documentación relativa aos procesos de Community manager , Xornalistas, Técnica 

ou técnico audiovisual, Fotógrafo ou fotógrafa e Técnica ou técnico programador e 

desenvolvemento web: 

https://sede.depo.gal/web/public/employment/employment-call-

detail.xhtml?idprocedure=82483166  

 

Pode verificar a integridade deste documento no enderezo: https://sede.depo.gal

Código seguro de verificación 

SEGUNDO. – Denegar o acceso a  a aquela documentación 

non publicada na que conste información persoal de terceiros aspirantes, en atención ao 

previsto no artigo 15.3 da Lei 19/2013, do 9 de decembro, de transparencia, acceso á 

información pública e bo goberno, e polos motivos recollidos na presente resolución. 

TERCEIRO. – Solicitar ao Servizo de Recursos Humanos e Formación a xestión do acceso aos 

formularios dos distintos exercicios dos procesos selectivos indicados, de acordo ao 

procedemento de aplicación. 

CUARTO. –  Ordenar a publicación da presente resolución na sección de Transparencia 

accesible no portal web institucional www.depo.gal, unha vez anonimizados os datos de 

carácter persoal da persoa solicitante. 

 

En Pontevedra, na data da súa sinatura electrónica. 

 

Fronte a esta resolución, poderá interpoñerse unha reclamación ante o Consello de Transparencia e Bo Goberno de 

Galicia, con carácter potestativo e previo á súa impugnación en vía contencioso-administrativa, de acordo co 

establecido no artigo 24 da Lei 19/2013, do 9 de decembro. 

Todo iso sen prexuízo de que poida utilizar calquera outro recurso que estime conveniente. 

 

Pode verificar a integridade deste documento no enderezo: https://sede.depo.gal

Código seguro de verificación 

